ԱՄՓՈՓԱԹԵՐԹ

<<Հայաստանի Հանրապետության կառավարության 2009 թվականի մայիսի 21-ի N562-Ն որոշման մեջ փոփոխություններ կատարելու մասին>> ՀՀ կառավարության որոշման նախագծի վերաբերյալ
	Առարկությունների և առաջարկությունների
հեղինակները
	Առարկությունների և առաջարկությունների
բովանդակությունը
	Առարկությունների և առաջարկությունների
եզրակացությունները

	ՀՀ ֆինանսների նախարարի 02.09.2013թ. թիվ 4/4.3-1/12927-13 գրությունով
	Անհրաժեշտ է Նախագիծը համապատասխանեցնել «Իրավական ակտերի մասին» Հայաստանի Հանրապետության օրենքի 40-րդ հոդվածի 1-ին մասի պահանջին, համաձայն որի` իրավական ակտի վերնագիրը պետք է համապատասխանի իրավական ակտի բովանդակությանը և հակիրճ տեղեկատվություն պարունակի դրա կարգավորման առարկայի մասին: Հետևաբար, անհրաժեշտ է Նախագծի վերնագրից հանել «և լրացում» բառը:

Նախագծի 1-ին կետի 2-րդ ենթակետում «3.» թիվը փոխարինել «4.» թվով, քանի որ նշված փոփոխությունը կատարվում է 4-րդ ենթակետում:

Նախագծի հիմնավորումից պարզ է դառնում, որ Նախագծի ընդունման անհրաժեշտությունը պայմանավորված է Հայաստանի Հանրապետության մարզպետների կողմից տեղեկատվական տեխնոլոգիաների ներդրման և զարգացման ոլորտում իրականացվող գործառույթների կատարման աշխատանքների գնահատմամբ: Սակայն, լրացուցիչ հիմնավորման կարիք ունի Նախագծի 1-ին կետի 2-րդ և 3-րդ ենթակետերով նախատեսված փոփոխությունները:
	ընդունվել է, կատարվել է փոփոխություն

	ՀՀ կենտրոնական ընտրական հանձնաժողով ի 29.08.2013թ. թիվ 01-605 գրությունով
	Դիտողություններ և առաջարկություններ չունի
	ընդունվել է ի գիտություն

	ՀՀ Տավուշի մարզպետի 04.09.2013թ. թիվ 01/12/3505-13 գրությունով
	Դիտողություններ և առաջարկություններ չունի
	ընդունվել է ի գիտություն

	ՀՀ Լոռու մարզպետի 05.09.2013թ. թիվ 101/107.3/4532-13 գրությունով
	նախագծի վերնագրից հանել  << և լրացում>> բառերը,  1-ին կետի  << փոփոխություններն ու լրացումը>> բառերը փոխել<< փոփոխությունները >> բառով, իսկ նախագծի 1-ին կետի  4-րդ ենթակետը փոխել և դարձնել որոշման 2-րդ կետ:
	ընդունվել է, կատարվել է փոփոխություն

	ՀՀ Սյունիքի մարզպետի 09.09.2013թ. թիվ 01/09/1/5461-13 գրությունով
	Հաշվի առնելով այն, որ Հայաստանի Հանրապետության մարզպետների աշխատանքների գնահատումը կատարվում է յուրաքանչյուր հաշվետու տարվա արդյունքներով, իսկ նախագծով նախատեսվող փոփոխություններն արվում են ներկայումս՝ 2013 թվականի երրորդ եռամսյակի ընթացքում, առաջարկվում է դրանք կիրարկել 2014 թվականի հունվարի 1-ից հետո ընկած հաշվետու ժամանակահատվածների համար:
	Չի ընդունվել, քանի որ անկախ ժամանակահատվածից գործընթացը պետք է իրականացվի պատշաճ որակի:

	ՀՀ Գեղարքունիքի մարզպետի 06.09.2013թ. թիվ 01/04/3777-13 գրությունով
	Դիտողություններ և առաջարկություններ չունի
	ընդունվել է ի գիտություն

	ՀՀ Վայոց Ձորի  մարզպետի 02.09.2013թ. թիվ 01/08/4619-13 գրությունով
	ՀՀ մարզպետների գործունեությունը կանոնակարգվում է 1997 թվականի մայիսի 6-ի «Հայաստանի Հանրապետության մարզերում պետական կառավարման մասին» ՀՀ Նախագահի ՆՀ-728 հրամանագրով, որով տեղեկատվական տեխնոլոգիաների ներդրման և զարգացման ոլորտում ՀՀ մարզպետներին որևէ լիազորություններ վերապահված չեն: 

Առաջարկում ենք նախագիծը հանել քննարկումից` միաժամանակ քննարկել առհասարակ այլ բնագավառներում ՀՀ պետական կառավարման մարմինների կողմից ՀՀ մարզպետների գործունեության գնահատման նպատակահարմարության հարցը:


	Չի ընդունվել

	ՀՀ Շիրակի մարզպետի 30.08.2013թ. թիվ 01/4183-13 գրությունով
	1. Նկատի ունենալով, որ նախագծով լրացում չի կատարվել, վերնագրից և 1-ին կետից հանել <<լրացում>> բառը:

2. Նախագծի 1-ին կետի 2-րդ և 3-րդ ենթակետերում <<Այլ բնագավառներում մարզպետի կողմից կատարված աշխատանքների լիարժեքությունը>> բաժնի <<3.>> կետի>> բառերի փոխարեն գրել <<Գնահատման լրացուցիչ չափորոշիչներ>> բաժնի 4-րդ կետի>> բառերը: 


	ընդունվել է, կատարվել է փոփոխություն

	ՀՀ Արագածոտնի մարզպետի 02.09.2013թ. թիվ 01/15.1/2629-13 գրությունով
	Դիտողություններ և առաջարկություններ չունի
	ընդունվել է ի գիտություն

	ՀՀ Արարատի մարզպետի 30.08.2013թ. թիվ 1/8/2/4281-13 գրությունով
	Դիտողություններ և առաջարկություններ չունի
	ընդունվել է ի գիտություն

	ՀՀ Կոտայքի մարզպետի 04.09.2013թ. թիվ 01/16.1/3442-13 գրությունով
	Դիտողություններ և առաջարկություններ չունի
	ընդունվել է ի գիտություն

	ՀՀ Արմավիրի  մարզպետի 30.08.2013թ. թիվ 01/10/3170-13 գրությունով
	Դիտողություններ և առաջարկություններ չունի
	ընդունվել է ի գիտություն

	ՀՀ արդարադատության նախարարի 16.10.2013թ. թիվ 02/6059-13 գրությունով
	1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:


2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին: 
3.  Նախագծում իրավական այլ ակտերի նորմերի անհարկի կրկնություններ առկա չեն:
4. Իրավական ակտում համապատասխան փոփոխություններ կատարելու անհրաժեշտությունն առկա է:


5. Նախագծում անհրաժեշտ բոլոր հարցերը կարգավորված են: 
6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
7. Օրենսդրական տեխնիկայի կանոնները մասամբ պահպանված չեն: Այսպես՝ 

1) նկատի ունենալով իրավական ակտի բնույթը՝ նախագծի անվանման մեջ անհրաժեշտ է նշել «Ն» տառը՝ համաձայն «Իրավական ակտերի մասին» ՀՀ օրենքի 38-րդ հոդվածի 3-րդ մասի պահանջների,

2) նախագծի նախաբանում անհրաժեշտ է հղում կատարել ոչ թե «Իրավական ակտերի մասին» ՀՀ օրենքի 70-րդ հոդվածի 5-րդ մասին, այլ նույն հոդվածի 1-ին մասին, քանի որ նախագիծը նպատակ է հետապնդում փոփոխելու ՀՀ կառավարության հիշյալ որոշմամբ կարգավորված իրավահարաբերությունների առանձնահատկությունները,

3) նախագծի 1-ին կետի 3-րդ ենթակետում «տառերը» բառն անհրաժեշտ է փոխարինել «բառերը» բառով՝ նկատի ունենալով «Իրավական ակտերի մասին» ՀՀ օրենքի 36-րդ հոդվածի պահանջները:

8. Նախագիծն անհրաժեշտ է համապատասխանեցնել սույն եզրակացության 7-րդ կետին:


	ընդունվել է, կատարվել է փոփոխություն








